
MOLTAÍ

Iarrann an Coiste um Shaoirsí Sibhialta, um Cheartas agus um Ghnóthaí Baile ar an gCoiste 
um Ghnóthaí Eachtracha agus ar an gCoiste um Thrádáil Idirnáisiúnta, mar na coistí atá 
freagrach, na moltaí seo a leanas a ionchorprú ina dtairiscint i gcomhair rúin:

1. á mheabhrú go bhfuil cur i bhfeidhm Chuid a Trí den Chomhaontú Trádála agus 
Comhair1 (TCA) maidir le forfheidhmiú an dlí agus comhar breithiúnach in ábhair 
choiriúla faoi réir na gcoinníollacha maidir le hurraim don daonlathas, don smacht 
reachta agus do chosaint chearta an duine agus saoirsí bunúsacha, lena n-áirítear mar a 
leagtar amach i nDearbhú Uilechoiteann Chearta an Duine agus sa Choinbhinsiún 
Eorpach um Chearta an Duine (ECHR), chomh maith leis an ngealltanas i leith cosaint 
ardleibhéil sonraí pearsanta; á mheabhrú a thábhachtaí atá forfheidhmiú an dlí agus 
comhar breithiúnach atá éifeachtach, dlúth agus chun tairbhe an dá thaobh idir an 
tAontas agus an Ríocht Aontaithe i bhfianaise a ngaireacht gheografach agus a ndúshlán 
comhroinnte; 

2. Ag cur béim ar an bhfíoras gur ionstraim atá ceangailteach ó thaobh dlí de sa Ríocht 
Aontaithe é ECHR agus gur cheart do thograí reachtacha a bheith comhoiriúnach lena 
chaighdeáin agus i gcomhréir leis na cearta agus na saoirsí atá ann; á chur i bhfios go 
láidir go bhforáiltear le hAirteagal 524 TCA go bhfuil an comhar idir an tAontas agus 
an Ríocht Aontaithe bunaithe ar a thábhachtaí atá sé éifeacht a thabhairt do na cearta 
agus na saoirsí sa choinbhinsiún sin ar bhonn intíre; á chur in iúl gur cúis bhuartha di an 
plé sa Ríocht Aontaithe maidir le ECHR a fhágáil agus ag meabhrú na n-ábhar imní a 
chuir Coimisinéir Chomhairle na hEorpa um Chearta an Duine in iúl ina leith sin2; ag 
meabhrú na forála sa Chomhaontú Trádála agus Comhair maidir le foirceannadh 
féideartha na coda sin de TCA i gcás ina ndéanann an Ríocht Aontaithe nó Ballstát 
ECHR a shéanadh;

3. á chur in iúl gur cúis mhór bhuartha di na próisis reachtacha reatha sa Ríocht Aontaithe 
a chuirfeadh na coinníollacha sin i mbaol, eadhon an Bille um Dhlí AE atá Coinnithe, 
an Bille um Chosaint Sonraí agus um Fhaisnéis Dhigiteach (Uimh.2), (DPDI2) agus an 
Bille um Imirce Neamhdhleathach;

4. á mheabhrú go gceadaítear le Cuid a Trí de TCA sreabha sonraí leathnaithe idir an 
tAontas agus an Ríocht Aontaithe, amhail sonraí DNA, sonraí maidir le taifead 
ainmneacha paisinéirí agus faisnéis maidir le taifid choiriúla a mhalartú; á chur i bhfios 
go láidir, dá bhrí sin, gur den ríthábhachtach é go n-áiritheoidh an Ríocht Aontaithe go 
mbeidh an leibhéal cosanta coibhéiseach go bunúsach leis an leibhéal a thugann an 
tAontas Eorpach chun nach gcuirfear caighdeáin an Aontais agus, dá bhrí sin, cearta 
bunúsacha shaoránaigh an Aontais i mbaol agus sonraí á gcomhroinnt leis an Ríocht 
Aontaithe; á iarraidh, dá bhrí sin, ar an gCoimisiún grinnscrúdú a dhéanamh ar an 

1 An Comhaontú Trádála agus Comhair idir an tAontas Eorpach agus an Comhphobal Eorpach do Fhuinneamh 
Adamhach, de pháirt, agus Ríocht Aontaithe na Breataine Móire agus Thuaisceart Éireann, den pháirt eile 
(IO L 149, 30.4.2021, lch. 10).
2 https://www.coe.int/ca/web/commissioner/-/united-kingdom-commissioner-warns-against-regression-on-
human-rights-calls-for-concrete-steps-to-protect-children-s-rights-and-to-tackle-human-rights-issues-in-
northern-ireland.

tionchar atá ag DPDI2 ar chearta cosanta sonraí shaoránaigh an Aontais;

5. á chur i bhfios go láidir go mbaineann riosca tromchúiseach le sonraí pearsanta a aistriú 
ar aghaidh chuig tíortha nach den Aontas iad agus ar tíortha iad nach bhforáiltear iontu 
do leibhéal leormhaith cosanta; á mheabhrú nach bhféadfaidh príomhfhaighteoir sonraí 
sonraí pearsanta a aistriú ar aghaidh ach amháin má tá an faighteoir faoi réir rialacha 
lena dtugtar leibhéal leormhaith cosanta; á chur i bhfáth, dá bhrí sin, nach mór don 
Ríocht Aontaithe a áirithiú go mbeidh a haistrithe sonraí chuig tíortha nach bhfuil san 
Aontas bunaithe ar choimircí iomchuí agus go ráthófar leibhéal cosanta sonraí atá 
coibhéiseach leis an leibhéal a thugann an tAontas Eorpach; 

6. á chur i bhfáth go bhféadfadh achtú DPDI2 na Ríochta Aontaithe ina fhoirm reatha an 
cinneadh leormhaitheasa arna dheonú don Ríocht Aontaithe a chur i mbaol tuilleadh; á 
mheabhrú gur gheall an Coimisiún dlúthfhaireachán a dhéanamh ar an staid agus na 
cinntí leormhaitheasa a aisghairm mura bhfuil an príobháideachas ‘coibhéiseach go 
bunúsach’ a thuilleadh sa Ríocht Aontaithe; 

7. á chur in iúl gur oth go mór léi na forálacha sa DPDI2 nua lena dtabharfaí isteach 
cumhachtaí reachtacha tarmligthe nua do Rialtas na Ríochta Aontaithe chun próiseáil 
sonraí a dhlisteanú le haghaidh slándáil náisiúnta, fhorfheidhmiú an dlí agus rochtain na 
n-údarás poiblí ar shonraí pearsanta atá i seilbh eintiteas príobháideach; á chur in iúl gur 
cúis mhór bhuartha di tabhairt isteach cumhachtaí reachtacha tarmligthe lena 
bhforáiltear do roinnt gnéithe bunúsacha den dlí um chosaint sonraí atá le hathrú ag 
Rialtas na Ríochta Aontaithe trí reachtaíocht thánaisteach; á chur i bhfáth go 
gcruthaítear rioscaí leis na cumhachtaí tarmligthe sin don deimhneacht dhlíthiúil agus 
do chinneadh leormhaitheasa na Ríochta Aontaithe;

8. ag cáineadh dhíolúine ghinearálta agus leathan na Ríochta Aontaithe ó phrionsabail na 
cosanta sonraí agus ó chearta an ábhair sonraí chun sonraí pearsanta a phróiseáil, mar a 
leagtar amach ina hAcht um Chosaint Sonraí, chun críocha inimirce; á chreidiúint, 
maidir leis an díolúine i gcásanna ina gcuirfí rialú inimirce éifeachtach i mbaol dá 
dtabharfaí éifeacht do chearta na n-ábhar sonraí, nó maidir le himscrúdú nó brath 
gníomhaíochtaí a bhainfeadh an bonn ó rialú éifeachtach inimirce a chothabháil, nach 
gcomhlíonann sí prionsabal na deimhneachta dlíthiúla agus, dá bhrí sin, nach leor í chun 
cinnteoireacht threallach a chosc; á iarraidh ar an gCoimisiún dlúthfhaireachán a 
dhéanamh ar éabhlóid phróiseas athbhreithnithe bhreithiúnaigh DPDI2 maidir leis an 
díolúine inimirce; 

9. á chur in iúl gur cúis bhuartha di go lamhálfaí do chinnteoireacht uathoibrithe a bheith 
ann le DPID2 na Ríochta Aontaithe atá beartaithe; á chur i bhfáth go mbainfeadh an 
bille sin an ceart de dhaoine aonair, ceart a chosnaítear san Aontas faoi Rialachán 
Ginearálta an Aontais3 maidir le Cosaint Sonraí agus go hidirnáisiúnta faoin 
gCoinbhinsiún chun Daoine Aonair a Chosaint maidir le Sonraí Pearsanta a Phróiseáil 
go hUathoibríoch, gan a bheith faoi réir cinneadh atá bunaithe ar phróiseáil uathoibrithe 
amháin (lena n-áirítear próifíliú) a bhfuil éifeacht dhlíthiúil nó éifeacht atá suntasach ar 
an gcaoi chéanna aige orthu; á iarraidh ar an gCoimisiún dlúthfhaireachán leanúnach a 

3 Rialachán (AE) 2016/679 ó Pharlaimint na hEorpa agus ón gComhairle an 27 Aibreán 2016 maidir le daoine 
nádúrtha a chosaint i ndáil le sonraí pearsanta a phróiseáil agus maidir le saorghluaiseacht sonraí den sórt sin, 
agus lena n-aisghairtear Treoir 95/46/CE (IO L 119, 4.5.2016, lch. 1).

dhéanamh ar an staid;

10. á chur in iúl gur oth go mór léi na forálacha i mBille nua na Ríochta Aontaithe um 
Chosaint Sonraí agus um Fhaisnéis Dhigiteach a lagaíonn na hoibleagáidí atá ar 
rialaitheoirí agus próiseálaithe sonraí, lena n-áirítear na forálacha nua nach 
gceanglaítear leo ach duine aonair freagrach sinsearach a cheapadh agus próiseáil á 
déanamh, ar dócha go mbeidh ardriosca ann do dhaoine aonair mar thoradh orthu; á 
chur in iúl gur oth léi, ar an gcaoi chéanna, na forálacha lena mbaintear an ceanglas 
chun ionadaí nach bhfuil bunaithe sa Ríocht Aontaithe a ainmniú do rialaitheoirí agus 
próiseálaithe sonraí atá faoi réir rialacha cosanta sonraí na Ríochta Aontaithe, agus na 
forálacha sin lena gcuirtear deireadh leis an oibleagáid dul i gcomhairle le húdarás 
maoirseachta um chosaint sonraí na Ríochta Aontaithe roimh an bpróiseáil nuair a 
léiríonn measúnú an rialaitheora gur dócha go mbeidh ardriosca ag baint leis an 
bpróiseáil; 

11. á chur in iúl gur cúis bhuartha di na clásail in DPDI2 nua na Ríochta Aontaithe lena 
mbainfí an bonn ó neamhspleáchas Oifig an Choimisinéara Faisnéise (ICO) agus lena 
dtabharfaí isteach cumhachtaí lena lamháiltear don rialtais cur isteach ar ICO agus í ag 
feidhmiú a feidhmeanna;

12. á thabhairt chun suntais gur aimsigh údarás maoirseachta cosanta sonraí na Ríochta 
Aontaithe go leor cásanna de mhainneachtain fhorfheidhmithe agus go léiríonn a chuid 
staidrimh rátaí an-íseal forfheidhmithe crua; á mheabhrú, chun ardleibhéal cosanta 
sonraí a áirithiú, nach mór na rialacha a bhfuiltear ag dréim leo a fhorfheidhmiú agus 
nach mór rochtain a bheith ag daoine aonair ar nós imeachta éifeachtach gearán; á chur 
in iúl gur cúis bhuartha di freisin an t-athrú a tugadh isteach maidir le diúltú do 
ghníomhú i leith gearán agus cuimsiú na gcritéar amhail na hacmhainní atá ar fáil don 
Choimisinéir, a mbeidh tionchar diúltach aige ar éifeachtacht na ngearán; 

13. á mheabhrú nach gcomhlíonann cláir ollfhaireachais na Ríochta Aontaithe caighdeáin 
atá comhionann go bunúsach le rialacha na Aontais maidir le cosaint sonraí; á iarraidh 
an athuair ar an Ríocht Aontaithe cásdlí Chúirt Bhreithiúnais an Aontais Eorpaigh a 
chur san áireamh sa réimse sin.

14. Ag tathant ar an Ríocht Aontaithe na ceanglais cosanta sonraí a chomhlíonadh i ndáil le 
sonraí maidir le taifead ainmneacha paisinéirí a phróiseáil, i gcomhréir le 
hAirteagal 552 TCA; á chur in iúl gur oth léi an idirthréimhse fhada 3 bliana, atá ag cur 
moill ar chur chun feidhme an cheanglais maidir le sonraí pearsanta paisinéirí a 
scriosadh tar éis dóibh imeacht ón tír;

15. á chur i bhfios go láidir go bhforáiltear le hAirteagal 541 den Chomhaontú Trádála agus 
Comhair do nós imeachta um leasú i gcás ina ndéanfar dlí an Aontais faoi chreat Prüm a 
leasú go substaintiúil; á mheabhrú, dá bhrí sin, nach bhfuil rannpháirtíocht na Ríochta 
Aontaithe i gcreat Prüm nua-athbhreithnithe uathoibríoch agus gur cheart di a bheith 
coinníollach ar an Ríocht Aontaithe a caighdeáin reatha maidir le cearta an duine a 
choinneáil ar bun agus creat leormhaith cosanta sonraí agus coimircí éifeachtacha 
dlíthiúla a áirithiú, ar réamhriachtanais fhíor-riachtanacha iad chun comhar póilíneachta 
agus comhar breithiúnach in ábhair choiriúla a chumasú;

16. á mheabhrú go rachaidh an dá chinneadh leormhaitheasa don Ríocht Aontaithe in éag in 

2025 agus gur féidir leis an gCoimisiún idirghabháil a dhéanamh ag aon tráth má 
imíonn an Ríocht Aontaithe ón leibhéal cosanta sonraí atá i bhfeidhm faoi láthair; á 
mheabhrú, chun tairbhe a bhaint as na cinntí leormhaitheasa sin, go bhfuil an Ríocht 
Aontaithe faoi réir dhlínse na Cúirte Eorpaí um Chearta an Duine agus nach mór di cloí 
le ECHR; á chur i bhfios, maidir leis an athbhreithniú riachtanach ar an gcinneadh 
leormhaitheasa chun sonraí pearsanta a aistriú chuig an Ríocht Aontaithe laistigh de 
2 bhliain, gur den ríthábhachtach é go mbeidh ráthaíocht na gceart a chosnaítear faoin 
gCoinbhinsiún Eorpach um Chearta an Duine doshannta agus go ndéanann Parlaimint 
na hEorpa faireachán dlúth agus rialta ar aon neamhchomhlíonadh; á iarraidh ar údaráis 
na Ríochta Aontaithe staonadh ó aon reachtaíocht a ghlacadh a chuirfeadh an leibhéal 
leormhaith cosanta i mbaol; 

17. á chur in iúl gur oth go mór léi go bhfuil méadú suntasach tagtha ar líon shaoránaigh an 
Aontais a bhfuil cead isteach sa Ríocht Aontaithe diúltaithe dóibh agus a d’fhill ar an 
Aontas ina dhiaidh sin ag deireadh na hidirthréimhse. á chur in iúl gur oth léi gur chuir 
an Ríocht Aontaithe cóir dhifreáilte i bhfeidhm ó thaobh táillí víosa de do shaoránaigh ó 
roinnt tíortha an Aontais; á chur in iúl gur cúis bhuartha di go bhfuil nósanna imeachta 
víosa do shaoránaigh an Aontais fada agus anásta; á iarraidh ar an Ríocht Aontaithe gan 
idirdhealú a dhéanamh i gcoinne shaoránaigh an Aontais ar bhonn a náisiúntachta, ó 
thaobh clárú le scéim socraíochta an Aontais Eorpaigh agus saincheisteanna 
soghluaisteachta agus víosaí de araon; á chur i bhfáth go bhfuil na cleachtais sin i 
gcoinne phrionsabail na cómhalartachta agus an neamh-idirdhealaithe a leagtar amach 
in TCA agus á iarraidh ar an gCoimisiún dlúthfhaireachán a dhéanamh ar na forbairtí 
sin;

18. á mheabhrú go n-áirítear leis an gceart bunúsach chun triail chóir a fháil, as measc nithe 
eile, an ceart chun faisnéise, an ceart chun ateangaireachta agus aistriúcháin, an ceart 
chun dlíodóra, an ceart chun toimhde na neamhchiontachta agus a bheith i láthair ag 
triail, chomh maith le coimircí speisialta do leanaí atá faoi amhras nó atá cúisithe in 
imeachtaí coiriúla agus an ceart chun cúnaimh dhlíthiúil, nach mór a áirithiú freisin le 
linn an chomhair bhreithiúnaigh in ábhair choiriúla le tíortha nach den Aontas iad;

19. á mheabhrú, chun nósanna imeachta éifeachtacha eiseachadta a áirithiú, nach mór 
barántas gabhála a fhorghníomhú mar ábhar práinne agus, i gcás nach dtoilíonn duine 
leis an eiseachadadh, nach mór éisteacht a dhéanamh laistigh de 21 lá ón ngabháil; á 
mheabhrú, chun an ceart bunúsach chun trialach córa a choimirciú, nár cheart na 
teorainneacha ama sin a shárú; á iarraidh ar an Ríocht Aontaithe na teorainneacha ama a 
leagtar síos in TCA a urramú chun cur i bhfeidhm cúnaimh dhlíthiúil fhrithpháirtigh idir 
na Ballstáit agus an Ríocht Aontaithe a éascú; 

20. á mheabhrú, de bhun Airteagal 525(1) TCA, go bhfuil forfheidhmiú an dlí agus comhar 
breithiúnach in ábhair choiriúla idir an tAontas agus an Ríocht Aontaithe bunaithe ar 
ghealltanas seanbhunaithe na bPáirtithe i leith ardleibhéal cosanta a áirithiú do shonraí 
pearsanta, lena n-áirítear i ndáil le comhar le Europol agus Eurojust; á áitiú nár cheart 
malartuithe sonraí pearsanta leis na Gníomhaireachtaí Ceartais agus Gnóthaí Baile a 
cheadú ach amháin i gcás ina ráthaítear caighdeáin cosanta sonraí an Aontais agus ina 
n-urramaítear cearta an duine.

